
REPUBLIKA E SHQIPERISE

KESHILLI I MINISTRAVE
Agjencia e Prokurimit Publik
_______________________________________________________________________________________________________
Adresa : Bulevardi “Deshmoret e Kombit”, Keshilli i Ministrave Tel.  2277510
Nr. 4661 Prot.                               Tiranë, më 22.04.2013
Lënda: 
Njoftim për të gjitha Autoritetet Kontraktore dhe Operatorët Ekonomikë të interesuar.
Duke marrë shkas nga problemet e shfaqura gjatë procesit të vlerësimit të ofertave nga anëtarët e Komisionit të Hapjes dhe Vlerësimit të Ofertave, në lidhje me procesin e dekriptimit të dokumentave të ngarkuara nga Operatorët Ekonomikë në panelin e “Dokumentave Financiarë” , Agjencia e Prokurimit Publik, bazuar në njoftimin me nr. 11469 prot., dt. 07.11.2012, ju rikujton se:

Të gjitha dokumentat që do të bashkëlidhen tek paneli “Dokumente Financiare” , pasi të jetë klikuar butoni përditësim, do të Enkriptohen duke mundësuar një ruajtje të informacionit të hedhur në sistem deri në hapjen e ofertave. Emërtimi i dokumentave të bashkëlidhur në këtë skedar do të marrë si prapashtesë një numër nga sistemi.   

Për shkak të enkriptimit edhe në rastet kur vete operatori ekonomik që ngarkon këto dokumenta tek skedari “Dokumente Financiare”, tenton të hapë një dokument të bashkëlidhur, para datës së zhvillimit të tenderit nuk do të hapet. Përmbatja e këtyre dokumentave do të mund të shihet vetëm pasi të jenë hapur ofertat nga Komisioni i Hapjes dhe Vlerësimit të Ofertave pranë Autoritetit Kontraktor.  

Në cdo rast operatorët ekonomikë mund të heqin dokumentat që ngarkohen tek skedari “Dokumente Financiare” dhe të ngarkojnë dokumenta të tjerë deri në orën dhe datën e hapjes së ofertave, të përcaktuar në sistem nga autoriteti kontraktor.  

Operatorët ekonomikë duhet të ngarkojnë vetëm Ofertën Ekonomike” te ky panel.

Në mënyrë që të  mos hasen probleme në procesin e dekriptimit duhet që anëtarët e  Komisionit të Hapjes dhe Vlerësimit të Ofertave të kryejnë procesin e hapjes në mënyrë të rregullt dhe të  mos ketë probleme me shërbimin e internetit. 

Në rast se anëtarët e Komisionit të Hapjes dhe Vlerësimit të Ofertave të Autoritetit Kontraktor do të hasin probleme në dekriptimin e dokumentave financiarë, jeni të lutur të dërgoni në Agjencinë e Prokurimit Publik një anëtar të Komisionit të Hapjes dhe Vlerësimit të Ofertave me llogarinë dhe fjalëkalimin përkatës,  i cili do të asistohet nga Drejtoria e Teknologjisë së Informacionit .
Faleminderit për bashkëpunimin dhe mirëkuptimin.
D R E J T O R

Klodiana CANKJA

